
 

 

 

 

 

  

 

Neka kawa pananĩra tunusia sebolla de jẽnaneba. Ẽberãra bio nekai awab̶ʌ berã ara 
maʌ̃ sebolla de jẽnaneba ne kĩratanoa biya ked̶eada okuasia. Pĩaka biyaara 
okawasia. Nekara obadaa ẽbera taẽna idyab̶a wounaʌ̃rã taẽna. Naãrã neka 
oped̶ad̶ara papa djorarãba osid̶aa. Maʌ̃ kad̶i karea ãdyirãba ãgusada edabadyid̶aa 
capirud̶i karea pichia idyab̶a kĩrãwãrea. Biya gorogoroa waib̶ʌa arid̶e 
kakuabadyid̶aa ãgusara waib̶ʌa b̶eaba. Maʌ̃da ãdjirãba ka kawasid̶aa jiwa kĩrãneba 
idyab̶a joropa kirãneba. Ãdyirãba ne kad̶i naena mea wãnaped̶a dyi jiwákĩrãrã 
tubadaa ara maʌ̃ kĩraka ob̶adaa joropa kirã sid̶a. Jad̶aped̶ad̶a karea dud̶a pae 
jirabʌ̶kuabadaa besead̶e paebadaa. Diamasibid̶a curasd̶e jirab̶badaa. 
 
Bio totroa b̶ekuad̶a kare pichia jabadaa, maʌ̃ awara idyab̶a kĩrãtanõa gorogoroa 
okuabada. Mabebʌrʌ jʌwa obadaa ãdyirãra neka duaneni karea. Kabadaa sokoda, 
animarã boro zaka b̶eada, eped̶eko zaka b̶eada. Dji waib̶ʌara ara maʌ̃ kirãka bio 
kirãtanoa b̶eabaria, chuburi wa wabʌga bid̶a kabadaa. Kawãbʌdad̶e ed̶a b̶ʌbadaa 
joropa kĩrã paeped̶ad̶ada dyi necara zareab̶a marea. Maʌ̃ bẽrã dji joropa kĩrãda neea 
b̶aibʌrʌ ãdyirãba nekara od̶akaa. Maʌ̃ nekara biya b̶emarẽa idyab̶a zarea b̶e mãrẽa 
jed̶eko biad̶e tud̶ida panʌ̃a jiwa kĩrãda, joropo kĩrãsid̶a. Mãwã od̶aẽ baibʌrʌ ãdji 
nekara daraẽne b̶erawaya. Maʌ̃ karea ãdjirãba idyab̶a diamasi paebada. Mawã 
od̶aẽbʌrʌ pokea, tʌd̶ʌgʌsua b̶ebaria dyi jiwa kĩrãra. Mawã b̶esira poya erreb̶arid̶aka 
tʌd̶ʌgʌsua b̶ed̶a bẽra. Naʌ̃ wẽrãba kabadara id̶i ewarid̶e bio awa edabadaa, nebʌa 
edabadaa ara nama panamane bemarãba wa dewara druad̶e bemarã bid̶a. Parata 
bia edabadaa maʌ̃ nekad̶eba. Dyi sokod̶e naʌ̃gʌrã wẽrãraba kabadaa bagabagada, 
ĩbisuda, bagarada, neponoda, animarã boro b̶easid̶a kabadaa, imama boroda, 
kẽwarã boroda, kare boroda, bagara borosid̶a kabadaa. 


